客家名花—桐花
「哇！阿母這位有真多介系白花哦！」

「係呀！該斯係安諾油桐花，係恩等客家人待介所在已多又已靚介花。」

這日總算分娾等著咧！ 個半月前阿母講：「等汝等放燎，就愛帶汝等來去看滿山滿地介細白花。」

一轉啊到嫁婆介屋家，歸屋大細招呼聲闹渣渣。大舅喊講：「愛出發囉！」

幾下個表姊妹在車肚講講笑笑，舅母斯講：「細義看喔！等下路脣斯會看到著歸路介細白花。」正講啊撇老妹就大聲喊：「阿姊！阿姊！你看~~恁多介細白花！」正經係細白花呢！比娾愐介還較多、還較靚，逐條山路總下有白雪雪介細白花，遠遠看去親像故事肚介牛奶路。一陣風吹過來，一蕊蕊翻身跳舞介細白花跌落地泥，做麼介會有恁奇妙介景色？大家看到眼鬥鬥、嘴開開。
該時阿母親像專介導覽人員，同吾等講：「細白花就係客家名花—桐花，正名安諾『油桐花』，因為生到低海拔地區介客家庄，識係客家人介經濟作物。一般人想看到桐花就愛到有桐花介客家庄，順勢來食口味香介客家菜。」

阿母接著說：「逐年介四月底五月初油桐開始開花，到六月中結束花期，在台灣中南部總下看得到。白雪雪介桐花親像落雪，也有人安名講：『五月雪』。油桐花係台灣介雪花，花使得變海，斯係花海。」

阿舅同車停落路脣，歸陣係人搶先落車，佝緊拈桐花來斟酌看。「媽咪！其等毋係細白花呢！」老妹介大目珠子攝啊攝。原來油桐花介花心係紅色介。
娾坐落地泥下，目珠看桐花，鼻公鼻花香，有真幸福介感覺，恁泥好介好所在，真無想愛轉去。白雪雪、靚靚靚介客家名花—油桐花，娾會愛惜你！
